
БАРГЪ

(Ахир 2 лаж.)

1995 шинал августрал 11-ний кьамул 
дурсса Федерациялул №135-ФЗ закондалул 
(«О благотворительной деятельности и до-
бровольчестве (волонтерстве)» 17.3 статья-
лул 4-мур пунктрайн, 2003 шинал октябрь-
данул 6-ний кьамул дурсса Федерациялул 
№131-ФЗ закондалин («Об общих принци-
пах организации местного самоуправления 
в Российской Федерации»), Аьрасатнал Фе-
дерациялул Х1укуматрал 2018 шинал но-
ябрьданул 28-ний бувсса №1425 х1укмулин 
(«Об утверждении общих требований к по-
рядку взаимодействия федеральных орга-
нов исполнительной власти, органов испол-
нительной власти субъектов РФ, органов 
местного самоуправления, подведомствен-
ных им государственных и муниципальных 
учреждений, иных организации с организа-
торами добровольческой деятельности и до-
бровольческими (волонтёрскими) организа-
циями...» т1исса х1укмулин бувну, «Лакрал 
район» МР-данул администрациялул, му-

нин дагьайсса учреждениерттал давриясса 
мюнпат лавай бансса мурадрай, МР-данул 
аьрщарай хушрай зузаву (волонтёршиву) 
лядуккан дан, «Лакрал район» МР-данул ад-
министрациялул х1укму буллалиссар: 

1.Ц1акь бан «Лакрал район» МР-данул ад-
министрация, муниципалитетрал учрежде-
ниертту хушрай дуллалисса давуртту сакин 
дуллалиминнащал, волонтертурал органи-
зациярттащал куннац1ун кув бавкьуну зу-
заврил низамраясса положение. 

2.Ва х1укму бищун райондалул «Ххяхха-
баргъ» казитрай ва администрациялул сай-
трай. 

3.Ва х1укму биттур баврил ялув ац1а-
ву дишин «Лакрал район» МР-данул ад-
министрациялул бак1чинал заместитель 
Я.М.Х1амзаевлуй. 

4.Ва х1укму гужравун бухлахиссар ва ка-
зитрай бивщусса кьинилия гихунмай. 

Ю.Х1.Мах1аммадов, «Лакрал район» 
МР-данул администрациялул бак1чи. 

1961 шинал апрельданул 
12-ний дунияллий цал-
чинма космонавт Юрий 
Гагарин «Байконур» т1исса 
космодромрая левххуссар 
«Восток-1» т1исса космосрал 
корабльданий ссавруннайн. 

Аьрщарал лагма лехлай 
ганал дурссар космосраву 
108 минут1. Махъунай аьр-
щарайн зана хьуну, ракета 
щядирк1ссар Саратовуллал 
областьрай. Му к1анай ц1ана 
бувну бур космосравун лев-
хминнал парк Ю.Гагариннул 

(Дайдихьу 12, 14 ном). 
М.М.Мусалаев, 

Ххяххабургъил хъунама 
редактор. 

Ци ч1умалгу «Ххяхха-
баргъ» сакин буллай бив-
к1ссар дак1нихтуну зах1мат 
буллалисса  зузалтрал кол-
лективрал, щархъал кор-
респондентътурал кказит 
буккултрал, чичрулул уст-
тартурал. 

Анжагъ редакциялул зу-
залтраща кказит бак1уйн 
буккан бан къашайссар. 

1991 шин хьуннин «Илчи» 
кказит т1ивт1уну бакъая. 
Жула райондалуц1ун дар-
х1усса циняр кказитрал ма-
териаллу «Ххяххабургъин» 
дуч1айссия. Бюхттул хьусса, 
ц1а дурксса лакраясса ма-
кьаларду рищунсса каши ди-
рирссар «Ххяххабургъихь-
хьун». 

Кув ч1умал, къат1айла-
мур дащуй бихьлай цанна 
якьамашиву хъанай дунугу, 
шяраваллавусса оьрму т1ай-
лану ч1алач1и буллай, агьа-
линал пикри -зикри ккази-
трайхч1ин илданул хьхьич1 
аьч буллай, жяматрал, за-

«Лакрал район» МР-данул администрация 

«Лакрал район» МР-данул администрациягу, 
муниципалитетрал учреждениерттугу, 

хушрай давуртту дуллалисса волонтертурал 
организациярдугу куннищал кув дарх1уну 

зузавриясса Положение ц1акь баврия 

12 апрель - Космонавтикалул кьини 

Цалчинсса космонавт - 
Ю.Гагарин 

ц1а дирзсса.
Ва кьини к1иц1 лагансса 

Указ СССР-данул Верховный 
Советрал Президиумрал 
чивчуссар 1962 шинал 9-мур 
апрельданий. Цалчинма кос-
монавт левхсса кьинилунгу 

дирзссар Ксомонавтикалул 
кьини т1исса ц1а. Му тарих 
хьуссар к1илчин левхсса 
космонавт Герман Титовлул 
сипталий. Ганал мукунсса 
тавакъю бувну бивк1ун бур 
КПСС-рал ЦК-лин 1962 ши-
нал мартрал 26-ний. 

1923- Райондалул кказитран 100 шин - 2023ш. 

Кказит - заманалул ч1у 
х1матчитурал ц1а бюхт-
тул дан чялишну бик1айва 
(Аьпа баннав цал) «Ххяхха-
бургъил» уртакьтал: дяъви-

лул ва зах1матрал ветеран 
К1ундия - Ш-Аь.Абачараев, 
К1убрату - мукунасса вете-
ран С.Сулайманов, Буршая 
- Х1.Оьмаров, И.Ц1аххаев, 
Гъумучату - Ю.Хайдакьов, 
М.Дибиров, А.Исмяилов , 
А.Ч1ут1уев ва ч1явусса цай-
ми, Щарату -Б.Х1амзатов, 
Ц1.Ц1аххаев, Гьунч1укьа-
т1ату -Аь-Х1.Исубутта-
ев, Ккурклия -Гъ.Гъужи-
ев, М.Щейхов, Шавк1рату 

А.Кьадиева, Хьурук1рату - 
А.Оьмаров. Ва кьюкьа хъин-
ну хъуннасса дуссия. 

Вайннал дуллай бивк1мур 

жяматрай дак1 ц1уц1авур, 
цала пикри, ч1алач1имур 
ч1явучищал к1ибач1инсса 
гьунарди, лакку мазгу, ла-
крал миллатгу, цала жяматгу 
ххирашивур. Бусраврай дак-
1нин дичайссар жу миннал 
ц1арду. 

Чичаврил пагьму бусса, 
цала даврил магьиршиву ла-
рай дан чялишсса, давурттал 
опыт хъунмасса редакция-
лул ва типографиялул зузалт 

зий бия ттущала, х1акьинус-
са кьинигу зий бур. 

Кказитрал давриву хьусса 
ккаккияртту духьурча, мин-
нал х1арачатрайри хьусса. 

Миннаву бия (Аьпа би-
вухъул) «Ххяххабаргъ» 
ц1анилу кказит буклай 
бивк1ния шихунмай ре-

дакциялий зий бивк1сса 
секретарь - машинистка 
У.Мяммаева ва Дагъусттан 
Республикалул культура-
лул лайкьсса ц1а ларсъсса 
В.Амиров, мура ц1анил зал-
лу Аь-М.Оьмаров, итххяв-
хсса журналист -Х1.Ах1мад-
ханов, х1акьинусса кьинигу 
кказитрал жаваблувма се-
кретарь, корреспондентну 
зузисса К.Кьурбанов, хьхьи-
ч1унай хъунама редакторнал 

заместительну зий ивк1сса, 
х1акьинусса кьини электрон 
кказит бачин  буллалисса 
Аь-Х1.Аьлишаев. 

Цала уттининсса щала 
зах1матрал оьрму ккази-
трац1ун бавх1уну, лино-
типирттай зузи ч1умалгу, 
х1акьинусса кьинигу кка-
зитрал даврил ца агьанмур 
бут1а биттур буллалис-
са технический редактор 
А.Абакаров, давриву магьир 
хьусса компьютердал опе-
ратор-наборщисса Р. Джа-
лаева, зувираксса шинну 
хъунмур бухгалтерну дурсса 
М.Багачева, марц1шиву ду-
руччу Аь.Щейхова. 

Кказитрал давриву ци-
мурца ххуйну бур учин къа-
хьунссар, мунин къабагьайс-
са масъалавагу бакъахьукун. 

Хьхьич1ва сайки гьарца 
шярава кказитрайн чичайс-
са щархъал корреспондентъ-
тал бивк1хьурча, утти му 
иширахун машхул хьун ччи-
ми, му даву дан шайми бакъ-
ар учин буч1ир. 

Жагьилсса никирал агьа-
линаву лакку мазрай чичав-
рил бюхъу бусса, кказитрай 
зун ччисса, лакку мазраха 
гъира бумирив ляхълайвагу 
бакъар. Хасъсса ургъил ва 
къулагъас дуллан багьлай 

бур лакку маз буруччаврих, 
мунихсса гъира лещан къа-
битаврих, ялун нанисса ник 
лакку мазрай буккин-чичин 
бюхълайсса даражалий ди-
к1аншиврул. Вай буруккин 
бансса, редакциялул къу-
лагъас ххишала дансса масъ-
аларттур. 

Кказитрал давриву хъун-
мур бияла агьалий лагма 
лаган баврихь, ми лажинну 
к1ура баян баврихь, мин-
нал т1алавшинну, мурадру 
буручлачаврихь бур. Мукун 
бакъахьурча кказитрал сий 
дакъа, подписка дузал дан 
къахъанай лич1ант1иссар. 

Подписка дакъасса кказит 
лавкьушиврин ккаллиссар! 

Ци бухьурчагу нава зу-
зиссаксса х1аллай кказитрал 
ч1арав бац1айва хьхьич1ва 
-хьхьич1 райондалий каялу-
шиву дайми, кумагру бувсса 
к1анттурду шайва. Ац1ния 
к1ия райондалул бак1чи ах-
хана хьунни миксса шиннар-
дий. 

Ц1анасса «Лакрал район» 
МР-данул бак1чи Юсуп Ма-

х1аммадовлул биялдаралу 
авадан дан бювхъунни кка-
зитрал луртан, компьютер-
дал оборудование, бакьин 
бан редакциялухсса къатри 
ва м.ц. 

Жу, «Ххяххабургъил» ре-
дакциялул чулуха мудангу 
барчаллагьрай буссару жух-
ра дак1 лахъи дурминнахь, 
ч1арав бац1айминнахь, под-
писка дувултрахь. 

«Ххяххабургъин» 100 шин 
шавриц1ун бавх1уну, ре-
дакциялул чулуха, хаснува 
ттула чулуха дак1нихтуну 
барча буллай ура циняв кка-
зитрал зузалт, уттинин зий 
бивк1ми, кказит буккулт ва 
чичулт, подписка дувулт, 
миллатрал кказитрал сий 
гьаз дувулт мунин 100 шин 
шаврил юбилейращал. 

Зул мурад хияллу биттур 
шаваннав, т1айлабац1у бус-
са ххуллу нясив баваннав, 
т1ирт1унин ка диллай, був-
суний махъ бац1лай, оьр-
ч1ал ххари буллай гьаннав 
зул оьрму. Баелсса кьалам-
рал, т1айласса мукъул уст-
тартал чан къахьуннав. 

Кказит - заманалул ч1у
(Дайдихьу 1 лаж.)

Райондалий ялапар хъанахъисса агьа-
линан ссуссукьушиву дуллалисса, ми 
ц1уру-к1уру т1ут1исса ца масъала бур 
к1инттул ч1умал электричестволул чани 
ччя-ччяни лешлашаву, напряжение чанну 
душиву, ца-ца шяраваллаву лапра лагьну 
дик1айшиву. 

Ва тагьар ххуй дан, электрохозяйство 
аьркинсса куццуй зузи дан цидахчилай дус-
сарив, шихунмай цукунсса ххуллурду лас-
ласиссарив бусан, вай гьантрай хьусса рай-
ондалул депутатътурал сессиялин оьвкуну 
бия Гъумуксса подстанциялул хъунама Зу-
раб Х1ажиевлуйн. 

Мунал к1иц1 бунни укунсса к1анттурду: 
-Мяйжаннугу подстанциялул зузалтрай 

аьйнугу, къааьйнугу к1интнил ч1умуву рай-
ондалий напряжение чансса  к1анттурду 
бия, чани лещлашаву дия. 

Мукун бухьукун, жу циксса давуртту дул-
лай, масъала ххуй хьунмур буллай бунугу, 
хьхьич1уннайшивуртту хъанай дакъая, на-
пряжениелул качество ххуйсса дакъая. 

Мукун бунугу 2021 шинаву ва 2022 шина-
ву райондалул электрохозяйство ххуй дул-
лай дурсса давуртту хьхьич1сса шиннардих 
бурувгун мукьлийну гьарзассар. Мий тари-
хирттайну к1иц1 лаган багьлай бур. 

-На хьхьич1мур сессиялийгу бувч1ин бав 
Ц1ахъаравсса, гуж бусса подстанциялин 
хъунмасса гуж багьлай бур, мунил мощ-
ность диял хъанай дакъар. Миччари Лакрал 
ва Ккуллал районнайн электричество на-
нисса. 

Гъумуксса подстанциялин гичча 110кВт 
биян бан аьркинссар, амма миксса бук1лай 
бакъар, миннуяргу чансса биллай бур Ккул-
лал райондалингу. Муниятури напряжение 
лагьсса. Райадминистрациялул чулуха чагъ-

арду чивчуссар РД-лул х1укуматрайн, «Дагъ-
энерголин». Жаваб дурк1унни мукунсса та-
гьар дусса районну цаймигу дур, Гъумуксса 
подстанция гужлан бант1иссар 2025 шинал, 
му буч1ант1иссар 110 кВт-рал даражалин 
т1исса. Му барча  гьай-гьай, Лакрал, Ккул-
лал районнай напряжение аьркинсса дара-
жалин диянт1иссар. 

Подстанциялул зузалтрал дурсса давурт-
тая кут1ану учирча, ми 2021 ва 2022 шина-
ву хьхьич1ми шиннардийнияр мукьлийну 
гьарзасса хьуссар. 

Масала, Гъумучиял подстанциялия бай-
бивхьуну 135км. лахъишиврий, 1-мур ,2, 3, 
4, 5-ми фидердай 10 кВт линиярттай капи-
тальный ремонт дурссар, баххана бувссар 
113 ттала. 

ВЛ-10-0,4 кВ-рал линиялий 9,5км. дух-
хьусса токрал ххаллал даххана дурссар ц1ус-
са АС-35 маркалул ххаллайну. 0,4кВ-рал ли-
нияртту дакьин дурссар Кьубав, К1ундив, 
Хъунав, К1улушац1, Ч1урттахь. 

Гъумучиял, К1ундиннал, Ч1арттал, К1у-
лушац1рал, Ккурккуллал шяраваллавусса 5 
трансформатор миннуяр гуж буссаннуйну 
баххана бувссар. 

Бакьин бувссар 15 трансформатордал 
пунктру Ч1урттахь, Гъумук, К1улушац1, 
Хъунав, Ккурклив, Кьубав, К1ундив, му-
кьуннил корпусру ц1усса бивхьуссар. 62 
ц1усса потребитель сетьравун х1ала бух-
хансса технологиялул давуртту дурссар. 

Дуллай буссия гьарца кьинисса давуртту: 
10 ва 0,4 кВ-лул линиярттал технический 
обслуживание даву, мукуннасса даву транс-
форматордал подстанциярдай даву, элек-
троэнергия бакъа хъанахъаву чан даншив-
рул 140 х1исав-ккал дай приборду даххана 
даву ва м.ц. увкунни Зураблул. 

Дунияллий хъанахъисса 
зах1матсса ишру ч1алай, 
жула билаят мюхчан бан-
шиврул паччах1лугъран 
багьлай бур аьралийтал 
гьарза бан, ц1усса, гуж бус-
са ярагъру ч1яву буллан. 

Мунин бувну аьралун-
навун буцлай бур хушрай 
контракт чирчуну гьанми 
ва армиялий къуллугъ бул-
лан багьлагьими. 

Му масъалалуха щавчу-
ну зий бур, билаятрай, ре-
спубликалий кунма, жула 
райондалийгу. Ва ишираву 
жаваблувми бавт1ун ч1ун-
ч1умуй райадминистраци-
ялуву совещанияртту дай, 
цаща-цащала шяраваллаву 
ихтилатру, контракт чичир-
ча цуксса куклушинну, со-
циал гарантияртту дуссарив 
бувч1ин буллалаву дур. 

Ва масъала райондалий 
цукун биттур хъанай бурив, 
ци кумагру аьркинну бурив 
ххал бан ларгсса нюжмар-
дий райондалин увк1ун-
ни РД-лул Халкьуннал со-
браниялул депутат Марат 
Ильясов. 

Аьралий масъалартту 
цайн багьайсса районда-
лул бак1чинал заместитель, 
резервалийсса призыврал 
комиссиялул председатель 
Явсупа Х1амзаевлущал ххал 
диргьунни ц1анасса тагьар 

цукунсса дуссарив. 
М.Ильясовлул ч1урч1ав 

дунни бувч1ин баврил да-
вуртту гьартану ва хъирив 
лавну дачин дан багьлагьи-
шиврий, законну дуруччин 
аьркиншиврий ва м.ц. 

Контракт чирчусса аьра-
личув - му 
хъанай ур 
хушрай Ва-
тан дуруч-
чин лавгма, 
социал ста-
тус лахъсса 
граж данин. 
Ц1ана аь-
ра луннавун 
бук1лай бур 
ц1усса жура-
лул, хъуннас-
са к1улшиву 
а ь р к и н с с а 
ярагъру, си-
с т е м а р д у , 
комплексру. 
М и н н у щ а л 
зунт1имигу 
х1адур хьусса бик1ан багь-
лай бур. 

Цукунсса социал га-
рантиярду ва арцул х1акь 
ккакан бувну бур контрак-
тниктуран? 

Контракт чирчуну аьра-
луннаву къуллугъ буллан 
гьан ччиминнан зуруй дул-
лай бур 25ния 75 азара къу-
рушрайн диянуксса арцу. 

Х1исавравун ласлай бур 
аьралий звание, бувгьусса 
къуллугъ, пишалул магьир-
шиврул дараа, зий дурсса 
шиннал аьдад, региондалий 
къуллугъ буллалисса к1ант-
тайсса коэффициент. 

СВО-лул зоналий кон-

тракт чирчуманал къуллугъ 
булларча, дуллай бур зуруй 
195 азарунния 300 азара къу-
рушрайн дияннинсса арцу, 
мунал х1уччардугу х1исав-
равун лавсун. Ми бакъа-
сагу контракт чирчуманал 
аьралий званиялух, був-
гьусса къулугърах ва цайми 
иширттах бурувгсса ялун 
ххисса выплатарттугу дур. 

Мукун. агарда къуллугъ 
буллай 2 шин хьурча зуруй 
ххидуллай бур зурул окла-
драл ялун мунил 10 процент, 
25 ва ххишаласса шинну зий 
хьунан 40 процентрайн би-
яннин. 

Квалификациялул кате-
гориялух бурувгун 3-мур 
классрал бухьурча, аьралий 
къуллугърал окладрал ялун 
5 процент, мастернал класс 
бухьурча 30 процент ххибул-
лай бур. 

Паччах1лугърал кьюлт-

1шиву дуруччайсса даврий 
зий ухьурча, аьралий къул-
лугърал окладрайн ххи дул-
лай бур мунил 25 процент. 

Хасъсса шарт1ру дусса, 
зах1матсса къуллугърай 
зий ухьурча (корабильллай, 
штатрайсса аьралий техни-
калий, парашютрай т1анк1а 
т1ий ва м.ц.) аьралий къул-
лугърал окладрал ялун 100 

процет ххибуллай бур. 
Паракьатсса ч1умуву оь-

рмулун, ц1уллушиврун за-
ралсса масъалартту биттур 
булларча, аьралий къуллугъ-
рал окладрайн ххи дуллай 
бур 100 процент. 

Къуллугъ буллалини хасъ-
сса ккаккияртту хьун дарча, 
мува куццуй окладрал ялун 
ххи дуллай бур мунил 100 
процент. 

Премиялин лайкь хьурча 
- зурул х1акьлил ялун ххи 
буллай бур 25 процент. 

Гьарца шинай материаль-
ный кумаг х1исаврай буллай 
бур 1 зурул харж. 

Мунин бувну дуч1айсса 
арцу ялу-ялун гьарза хъанай 
дур къуллугъ буллалаврил 
ч1ун хъунна хъанахъиссаксса, 
пишалул магьиршиврул дара-
жалух, региондалул коэффи-
циент х1исав бувну. «С», «Д» 
ва «СЕ» категорияртту бусса 
транспорт дачин дуллалисса 
водительтуран, миннал къул-
лугърал ккаккиярттах бурув-
гун, окладрал ялун 30 процент 
ххи буллай бур. 

Харжирдал ялун ххиба-
вуртту дакъасса контракт 
чирчуну аьралуннавун лав-
гминнан ккаккан дурну дур 
куклушиннарду къатрал 
дузал бавриву, ипотекалул 
системалуву, пенсияртту би-
шавриву, медициналул ку-
маг бавриву, дукиялул, лах-
ху-ликкулул дузал бавриву, 
страхование давриву, бигьа 
лаган нанини ва отпускалий 
буклакини. 

Миннуя чичинну хъирив-
мур номерданий. 

Электрохозяйство 

Бакъухъ, бакъухъ т1урчагу, 
кьац1 нах1у хъанай бакъар 

Контракт чирчуминнансса 
кумагру ва куклушиннарду

Дазул кьат1аллил 
мессенджерду ишла дан
дазу дишаврия. 
Паччах1лугърал чулуха 

кумагру (госуслуги) булла-
лини, паччах1лугърал ягу 
муниципалитетрал ялув 
бивхьумур биттур булла-
лини, мукунма банкирдан 
ва кредитру дулайсса арцул 
организациярттан къадагъа 
дирхьун дуссар дазул кьа-
т1аллил мессенджерду ишла 
дуллан, инсантурал х1уч-
чардугу, чун, щин дунугу 
арцу дирчусса, гьан дурсса 
х1уччардугу бусса докумен-
тру гьан буллан. Мукунсса 
мессенджердал сиях1 ккак-
кан дайссар Роскомнадзор-
данул. 

Зах1матсса престу-
плениертту дурминнан
таксисталну зун 
къадагъа дишаву 

      РФ-лул Паччах1лугърал Дума 

Ц1усса законну 
Цаппара зах1матсса 

преступлениертту дурну, 
судрахьхьун багьми ин-
сантал ххилаххисса транс-
порт ва таксив бачин бул-
лан къабитант1иссар. Му 
багьайссар инсан ивк1у-
ну, кьасттирай ц1уллу-
шиврун зах1матсса зарал 
биян бувну, инсан авцу-
ну, къачагъшиву, хъяма-
лашин дурну, жамятран 
нигьач1аву дусса ва кон-
ституциялул низамрайн 
къарщисса давуртту дурну, 
хъамитайпалущал престу-
пление дурну, судрахьхьун 
уллусса ягу судрал бувсса 
таммих1 лавхъун къуртал 
къавхьусса иширттайн. Ва 
кьарал аьрасатналминнайн 
дакъасса, ЕАЭС-рал граж-
данинтурайнгу дагьайссар. 
(ЕАЭС -Евразийский эко-
номический союз). 

Цинц1 духхаврихсса
багьлул х1акъи-х1исав 
Агар инсантал цала къа-

траву къабивк1хьурча кун-
нил кув хъирив ххюва гьант-
луял ххишаласса х1аллай, 
миннаща бюхъант1иссар 
ц1инц1 духхаврихсса багьа 
чан бан. Мукун баншиврул, 
аьркинссар цивппа чунч1ав 
гьаннин ягу занабивк1ун 
махъ 30 гьантлуял ххишала 
гьан къабивтун каялушиву 
дуллалисса компаниялин ягу 
ТКО-лул (твердые комму-
нальные отходы) оператор-
найн аьрза чичин, х1акъи-
х1исав даххана дувара т1ий, 
цивппа шаппа къабивк1ши-
ву тасттикь буллалисса до-

кументругу (турпутевка, ав-
тобилетру ва м.ц.) мунищал 
бивхьуну. 

Инсаннал х1уччарду
дазул кьат1ув гьан 
баврин дазу дишаву 
Оператортурал Роском-

надзорданин баян буллан-
т1иссар, инсаннал х1уч-
чарду дазул кьат1аллил 
паччах1лугъирттайн гьан 
бан ччай бушиву. Мюхчан-
шиврул, конституциялул 
гьанурдан нигьач1аву хъа-
най духьурча, ми гьан бав-
рин дазу дишинт1иссар. 

«Ва дахханашиврул гуж 
дант1иссар инсантурал 
х1уччарду буруччаву, -т1ий 
ур Паччах1лугърал Думалул 
Председатель В.Володин. Ва 
масъала багьайссар паспор-
трал х1уччардайн, къатра-
ч1асса х1уччардайн, самоле-
тру лехлахаврийн, мукунма 
- военнослужащийтал ва 
низам дуруччаврил орган-
най зузими ца буссарив к1ул 
бансса х1уччардайн». 

Дазул кьат1аллил 
инсантурансса 
туристшиврул визарду 
Дазул кьат1аллил инсан-

туран дач1и шинайн ди-
яннинсса ч1умуйсса виза 
дулунт1исар, агар мунал 
тасттикь барча гостиница-
лий цанмасса к1ану ц1акь 
бувну (бронирование) бу-
шиву. Му гостиницагу би-
к1ан аьркинссар  федера-
циялул сиях1райн лахъан 
бувну. Мукунсса шарт1ур-
дий инсантураща виза ласун 
бюхъайсса паччах1лугъирт-
тал сиях1 ккаккан дайссар 
Х1укуматрал. 

(Уттигу дуссар). 
Рамадан барз 

Лайлат-ул 
Кьадр 

Эбадат биттур даврил 
х1арачатрах бурувгун, зума 
дугьаврил буссар шанма 
даража. Гьарца даражалуха 
лавхьхьусса (чири) булайс-
сар зума дургьуманан. 

Яла лагьмур, цалчинмур 
даража  - дукра къаканай, 
х1ач1ия къах1ач1лай, к1арч1  
къаувкуну, щарссанищал 
утту къаивхьуну, яни - зума 
зия дайсса иш хьун къаав-
ц1уну, зума дугьаву. Мукун 
дугьай зума сайки циняв му-
сулмантурал. 

К1илччинмур даража 
-зума зия дайсса иш хьунгу 
къаавц1уну, чурхгу мазгу, 
яругу, вич1ивгу къабуч1и-
муния дурурччуну дугьар-
ча. Ми цания -ца дуруччин 
къабюхъарча, ва даража зия 
шайссар. 

Шамулчинмур даража 
- хьхьич1ми к1ива даража-
лул шарт1ругу дурурччуну, 
цала пикрирду Аллагьнаяту 
ца лах1залийвагу цамуни-
хун лаган къабивтун, зума 
дугьаву. Му даражалий зума 
дугьан бюхъайссар анжагъ 
идавстураща, авлиятураща, 
щайхтураща. 

Инсантуран Аллагьнал 
ликкан дурсса дин лув-
ра лувмур, жуч1анна яла 

Апрельданул 8-ний хьун-
ни Школарттал футболдаул 
лигалул районнал дянивс-
са щач1анттул бяст-ччаллу. 
Вай бяст-ччаллу сакин був-
ну бур республикалул фут-
болданул союзрал ва РД-лул 
Миноборонаукилул цач1у 
дурсса «Футбол в школу» 
т1исса проектрайн. 

Бяст-ччаллаву гьуртту 
хьунни Гъумучиял школа-
лий ва Ккуллал районда-
лул школарттай 5, 6, 7, 8-ми 
классирттаву дуклакисса 
оьрч1ру. 

5, 6-ми классирттаву ду-

клакиминнаву ххув хьунни 
Гъумучиял школалий дукла-
кими. 7,8-ми классирттаву 
дуклакиминнаву - Ккуллал 
райондалий дуклакими. 

Футболданий буккаврил 
бяст-ччаллу буллалини ни-
зам дуруччин ва оьрч1ал 
мюхчаншиву щаллу дан ку-
магран буч1ан бувну бия 
полициялул ва медициналул 
зузалт. 

Гьавалул тагьар къулайс-
са дакъанугу, бяст-ччаллу 
ххуйну лавгунни расписа-
ниялий ккаккан дурсса ч1у-
муй. 

Апрельданул 7-ний Гъу-
мучиял школалий хьунни 
Хъуннасса нитти-буттал 
собрание. 

«Хъуннасса» ва собрание 
мунияту ккалли хъанай дия, 
ваниву гьуртту хъанай буну-
т1ий Гъумучиял школалий 
9 ва 11-ми классирттаву ду-
клакисса оьрч1ру ва миннал 
нину-ппу, учительтал, ди-
ректорнал заместительтал 
бакъасса Карашрал, Хъу-
найннал, Хьурттал, Уриннал, 
Ч1урттащиял, Ххюлусуннал 
школардай 9-ми классирдаву 
дуклакисса оьрч1ру ва мин-
нал нину-ппу, учительтал ва 
директортал. 

Му собраниелий ххалбив-
гьунни 2023 шинал дуллан-
т1исса ЕГЭ-лул ва ОГЭ-лул 
масъала. 

Собраниелий ихтилат 

бувнни образованиелул 
управлениелул начальник 
Т.Мах1аммадовлул, метод-
кабинетрал заведующий, 
экзаменну райондалий са-
кин даврил жаваб дулайсса 
П.Абакаровал, управление-
лул методистнал, экзаменну 
дайсса пунктрал техникалул 
специалистнал, Хъунайннал  
школалул С.Ибрагьимовлул, 
райондалийсса ППЭ-лул 
ц1усса каялувчи, Гъумучиял 
школалул директорнал дук-
каврилмур даврилсса байсса 
заместитель А.Х1асановал, 
Уриннал школалул директор 
Д.Кьурбановлул. 

Гьуртту хьусса циняннал 
барчаллагь укунни собрание 
сакин дурминнахь ч1явусса 
иширттая цанма к1ул хьусса 
мюнпатсса хьунабакьаврих-
лу. 

Шяраваллал библи-
отекарттай дуллай бур 
Дагъусттаннал хал-
кьуннал шаэр Рамул 
Х1амзатов увну 100 
шин бартлагаврин хас 
дурсса бат1авуртту. 

Мукун, Шавк1уллакл 
библиотекалий дурнни 
шяравусса школалий 
7-мур классраву дукла-
кисса оьрч1ащалсса ли-
тературалул ссят - «Му-
дан аьркинсса шаэр». 
Дуклаки оьрч1ал щаллу 

бувнни шаэрнал чир-
чусса назмурдайн бувну 
ляхъан бувсса балайрду. 
Миннан ккаккан дурнни 
кут1асса фильм «журав-
ли», шаэрнан 100 шин 
шаврин хас дурсса. 

Гьунч1укьат1рал би-
блиотекалийгу хьунни 
ц1адурксса шаэрнал юби-
лейран хас дурсса лите-
ратурал вечер. Библио-
текарь Зарема Исаевал 
ч1авасса оьрч1ахь ша-
эрнал бувтсса оьрмулия 

бусаву бакъасса, мунал 
творчестволул агьам-
ми темарду ч1алач1и 
дуллалисса назмурдугу 
дурч1ин дурнни. 5-8-ми 
классирттаву дуклакисса 
Д.Исаевлул, С.Аьлиевал 
ва цайминнал бувккунни 
ганал шеърирду. Дукла-
ки оьрч1ал ххал дурнни 
Р.Х1амзатовлул чивчусса 
ва муная чивчусса лут-
тирдал выставка, рир-
щунни миннуч1а суратру. 

Вечерданул ахирданий 
дурнни викторина «зун 
ци к1улли Дагъустанная-
ту?» т1исса. 

М.Хизриева. 

гъанмур ссавнийн лиркссар 
Лайлат-ул Кьадрилул (Кьу-
дратрал) хьхьуну. Мичча 
яла 23 шинал мутталий аьр-
кин багьсса иширан хасъсса 
мунил бут1ри ликлай бив-
к1ссар Аьрщарайн Мух1ам-
мад идавсийхч1ин. Мунин 
бувну, Лайлат-ул Кьадр хъа-
нахъиссар Аллагьнал мусул-
мантуран дуллусса хасъсса 
бахшиш. Му хьхьуну дурсса 
эбадат хъинссар азара зурул 
мутталий (80 шинаял ххи-
шаласса мутта) дурсса эба-
датирттаял, т1ий, чивчуну 
бур Кьурандалий. 

Идавсил х1адисрайгу бур, 
Лайлат-ул Кьадр хьхьу, Ал-
лагьнайн эбадатру дуллай, 
уттара дурманан бахшиш-
ран Аллагьнал мунал бувну 
бивк1сса циняв бунагьру 
багъишла битант1иссар, 
т1ий. 

Чувч1ав к1иц1лавгун 

Лайлат-ул Кьадр 
(Дайдихьу 3 лаж.)

бакъассар, Лайлат-ул Кьадр 
хьхьу -цумур хьхьурив. Му 
хьхьу дуч1ан бюхъайссар, 
гьарца шинал лич1и -ли-
ч1ину, Рамадан зурул ччи-
мур хьхьуну. Х1адисирттаву 
бувч1ин бувну бур, му хьхьу, 
хъунмурч1ин, дуч1ан бюхъ-
айшиву Рамадан зурул махъ-
сса ац1ва гьантлул цания-ца 
хьхьуну. Миннуватугу, хас-
нува - чут дакъами хьхьур-

дай, яни 21, 23, 25, 27, 29-ми 
хьхьурдай. 

Цумур хьхьуну ди-

к1ант1иссарив Лайлат-ул 
Кьадр кьюлт1 баву - Ал-
лагьнал инсантуран лик-
кан бувсса хъунмасса 
хъинбала хъанахъиссар. 
Цанчирча, му хьхьу Ал-
лагьнайн эбадатру дуллай 
рутан ччиманан багьлай 
бунут1ий эбадатру дул-
лай рутан Рамадан зурул 
циняр хьхьурду. Хаснура - 
махъсса ац1ра хьхьу. 

Эбадатру цукунсса дуллан 
аьркинссар учарча, Аллагь-
нахь ч1а т1ун аьркинссар 
хъинбаларду, рах1му, ц1ими 
бишаву ва дунияллийгу, та 
дунияллийгу цанмагу, цала 
мачча-гъанминнангу, ислам-
рал умматрангу. Мукунма 
аьркинссар чакурдил бурж-
ру лахълан, суннат чакру 
буллан, Кьуран ккалан, зи-
кри бихьлан. 

Мух1аммад идавсил (с.аь.
вс.) т1урча му хьхьуну дук-
кайсса дирк1ун дур укунсса 
дуаь: «Я Аллагь, Ина Рах-
1му бусса, Ц1ими бишайсса, 
Циняв бунагьирттал ялтту 
уч1айсса ура. Вин ххирар 
ялтту уч1лан. Ттул буна-
гьирттал ялттугу уч1укьай, 
Ц1ими бишайма» («Алла-
гьумма иннаха аьфуввун 
тух1иббул аьфва фаъфу аь-
нни»). 

Рамадан зурул махъсса ац-
1ва гьантта байбихьлай бур 
апрельданул 12-ний. Х1ара-
чат бувара, эбадатру дуллай, 
зула бунагьирттая марц1 
хьун! 

Р.Х1амзатовлун - 100 шин 

Шаэрнал юбилей - библиотекарттай 

Нитти - буттал собрание 

Экзаменнайн х1адур хъанай 

Гъумучиял ва Ккуллал 
футболистурал бяс-ччал 


